
ᑎᑎᕋᖅᑕᐅᓯᒪᔪᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐃᓚᒋᔭᐅᔪᑦ   
ᓄᓇᕗᑦᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᓄᑦ 

ᕖᕝᕗᐊᓕ 9, 2009 
 

ᑲᑎᒪᓚᐅᖅᑐᖅ ᕘᕉᕕᓱ ᐃᓐᒥ, ᕿᑭᖅᑖᓘᑉ ᐃᓪᓗᕈᓯᐊᓂ ᐃᖃᓗᓐᓂ, ᓄᓇᕗᑦ 9-ᖑᑎᓪᓗᒍ ᕖᕝᕗᐊᓕ, 
2009 ᐅᓪᓛᒃᑯᑦ 11 -ᐸᒥ (ᑲᓇᓐᓇᐅᑉ ᓯᕿᓐᖑᔭᖓᑎᒍᑦ), ᐊᒻᒪᓗ ᐃᓚᐅᓪᓗᑎᒃ ᐃᓚᒋᔭᐅᔪᑦ 
ᐊᒻᒪᓗ/ᐅᕝᕙᓘᓐᓃᑦ ᑭᖑᕝᕕᖅᑎᐅᔪᑦ ᐅᖄᓚᐅᑎᒃᑯᑦ ᐃᓚᓪᓗᑎᒃ ᐊᔪᓐᖏᑎᑕᐅᓪᓗᑎᒃ ᒪᓕᒐᕋᓛᖏᑎᒍᑦ 
ᑎᒥᐅᔪᑦ.  
 
1. ᐱᒋᐊᖅᑎᑕᐅᓂᖓ 
 
ᒥᔅᑕ ᐅᕼᐅᒃᑲᓐᓄᐊᒃ ᑐᓐᖓᓱᒃᑎᑦᑎᕗᖅ ᐃᓘᓇᖏᓐᓂᒃ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖓᓄᑦ ᓄᓇᕗᑦᒥ 
ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑕ.  
 
ᓇᓗᓇᐃᖅᓯᓚᐅᖅᑐᖅ ᓗᕋᐃᓐ ᑖᒪᔅᒥᒃ, ᐊᓪᓚᒡᑎ-ᑮᓇᐅᔭᓕᕆᔨᖓ ᑖᒃᑯᐊ ᑎᒥᐅᔪᑦ, ᐊᒻᒪᓗ ᐊᐱᕆᓪᓗᓂᐅᒃ 
ᑎᑎᕋᖅᑎᐅᔪᓐᓇᕐᒪᖔᑦ ᑕᒪᑐᒪᓂ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᖏᑦ.  
 
ᑕᐃᔭᐃᓚᐅᖅᐳᖅ ᐅᐸᒃᓯᒪᔪᓂᒃ ᐃᓚᒋᔭᐅᔪᓂᒃ ᑕᕝᕙᓂ ᐃᖃᓗᓐᓂ:  
 
ᕿᓚᖅ ᑯᓱᒐᖅ 
ᒪᐃᒃ ᐱᐅᕆ 
ᐅᐊᓇ ᓯᐸᐃᓄ  
ᒧᐊᕆ ᓯᓇᐃᑐᒫᓐ  
ᑖᓖᓐ ᑖᒻᓴᓐ  
ᐋᑕᒥ ᐃᑦᑐᐊᕐᓯᐊᖅ  
ᑭᓐᔨ ᓲ  
ᑎᐅᕈ ᐅᕼᐅᑲᓐᓄᐊᒃ  
ᐃᕚᓐ ᐃᐅᕐ  
 
ᐅᐸᒃᓯᒪᔪᖅᑕᖃᓚᐅᖏᑦᑕᖅ ᐅᖄᓚᐅᑎᒃᑯᑦ, ᐊᒻᒪᓗ ᑭᖑᕝᕕᖅᑎᑕᖃᖏᑦᑐᓂ, ᒥᔅᑕ ᐅᕼᐅᒃᑲᓐᓄᐊᒃ 
ᐊᐱᕆᓚᐅᖅᑐᖅ ᑕᐃᒃᑯᐊ ᐊᑎᖏᑦ ᐃᓚᐅᖃᑕᐅᔪᑦ ᑎᑎᕋᖅᑕᐅᓯᒪᓗᑎᒃ ᑲᑎᒪᔾᔪᑎᒥᓂᖏᓐᓂᒃ 
ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ.  
 
2. ᓇᓗᓇᐃᖅᓯᓂᖅ ᖃᐅᔨᒃᑲᐃᔾᔪᑎᒥᒃ ᑲᑎᒪᓂᕐᒧᑦ   
 
ᒥᔅᑕ ᐅᕼᐅᒃᑲᓐᓄᐊᖅ ᓇᓗᓇᐃᖅᓯᓚᐅᖅᐳᖅ ᑖᓐᓇ ᖃᐅᔨᒃᑲᐃᔾᔪᑎ ᑖᒃᓱᒧᖓ ᑲᑎᒪᓂᕐᒧᑦ 
ᓴᖅᑭᑕᐅᓚᐅᖅᑐᖅ ᓄᓇᑦᓯᐊᖅ ᐱᕙᓪᓕᐊᔪᖏᑎᒍᑦ ᔮᓄᐊᓕ 23-ᖑᑎᓪᓗᒍ, 2009 ᐊᒻᒪᓗ 
ᑎᑎᕋᖅᑕᐅᓂᖓᓄᑦ ᐅᓪᓗᖓ ᕖᕗᐊᓕ 8, 2009 ᐃᓚᒋᔭᐅᔪᓄᑦ ᐃᓚᐅᔪᓐᓇᖅᑎᑕᐅᔪᓄᑦ ᑲᑎᒪᓂᕐᒥ 
ᓴᖅᑭᖅᑕᐅᓚᐅᕐᒥᔪᖅ ᑕᐃᑲᓂᑦᑕᐅᖅ. ᓇᓗᓇᐃᖅᓯᒋᓪᓗᓂ ᓱᓕ ᖃᐅᔨᒃᑲᐃᔾᔪᑎᒃᑲᓂᕐᒥᒃ ᐊᕐᕌᒍᑕᒫᖅᓯᐅᑎᒧᑦ 
ᑲᑎᒪᓂᕐᒧᑦ, ᑲᑎᒪᔾᔪᑎᔅᓴᐃᓪᓗ ᐊᒻᒪᓗ ᑎᑎᕋᖅᕖᑦ ᑭᖑᕝᕕᖅᑎᓄᑦ ᐊᑐᐃᓐᓇᕈᖅᑕᐅᓚᐅᕐᒥᔪᑦ ᒪᓕᒃᑐᑎᒃ 
ᒪᓕᒐᕋᓛᖏᓐᓂᒃ ᑎᒥᐅᔪᑦ ᔮᓄᐊᓕ 29-ᖑᑎᓪᓗᒍ ᐃᓚᒋᔭᐅᔪᓕᒫᓄᑦ. ᓄᑖᑦ ᐃᓚᒋᔭᐅᔪᑦ ᐃᓕᑕᕆᔭᐅᔪᑦ 
ᕖᕗᐊᓕ 8-ᖑᑎᓪᓗᒍ ᐊᐅᓚᑎᑦᑎᕕᐅᓚᐅᕐᒥᔪᑦ ᖃᐅᔨᒃᑲᐃᔾᔪᑎᒥᒃ ᑲᑎᒪᓂᕐᒧᑦ ᕖᕗᐊᓕ 8-ᖑᑎᓪᓗᒍ. 
ᑭᖑᓪᓕᖅᐊᒥᒃ, ᓇᓗᓇᐃᖅᓯᓪᓗᓂ ᑖᒃᑯᐊ ᖃᐅᔨᒃᑲᐃᔾᔪᑎᑦ ᑐᓂᐅᖅᑲᑦᑕᐅᓚᐅᕐᓂᖏᓐᓄᑦ ᒪᓕᒃᑐᑎᒃ 
ᒪᓕᒐᕋᓛᖏᓐᓂᒃ ᑎᒥᐅᔪᑦ.  

ᖃᐅᔨᒃᑲᐃᔾᔪᑎ ᐊᕐᕌᒍᑕᒫᖅᓯᐅᑎᒧᑦ ᑲᑎᒪᓂᕐᒧᑦ, ᑲᑎᒪᔾᔪᑎᔅᓴᐃᓪᓗ, ᐊᒻᒪᓗ ᑭᖑᖅᕕᒃᑏᑦ ᐃᓕᔭᐅᓚᐅᕐᒥᔪᑦ 
ᑖᒃᑯᐊ ᓄᓇᕗᑦᒥ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑕ ᖃᕋᓴᐅᔭᒃᑯᑦ ᓴᖅᑭᔮᖅᕕᐊᒍᑦ 
ᔮᓄᐊᓕ 23-ᖑᑎᓪᓗᒍ.  
 
ᑎᓕᐅᕆᓚᐅᖅᑐᖅ ᐃᓚᒋᔭᐅᔪᓂᒃ ᑐᓂᓯᖁᓪᓗᒋᑦ ᓄᑖᓂᒃ ᐅᖃᐅᓯᒃᓴᓂᒃ ᐃᓚᓕᐅᔾᔭᐅᓂᐊᖅᑐᓂᒃ ᐃᓱᐊᓄᑦ 
ᑲᑎᒪᓂᐅᑉ ᑖᒃᑯᑎᒎᓇ ᐊᓯᖏᑦ ᐱᓕᕆᐊᒃᓴᐃᑦ.  
 
2009 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᖏᑦ ᐱᖁᔨᕗᖔᕈᑎ ᓇᒻᒪ 1 
 
ᐱᖁᔨᕗᖔᕈᑎᒧᑦ ᐱᒋᐊᖅᑎᑕᐅᔪᖅ ᐃᕚᓐ ᐃᐅᕐᒧᑦ, ᐊᐃᑉᐱᖅᑐᓂᐅᒃ ᒧᐊᕆ ᓯᓇᐃᑐᒫᓐ, ᐊᒻᒪᓗ 
ᐃᓘᓇᖏᓐᓄᑦ ᓈᒻᒪᒋᔭᐅᓪᓗᓂ, ᐅᓇ ᐱᖁᔨᕗᖔᕈᑎ ᑲᔪᓯᑎᑕᐅᓚᐅᖅᑐᖅ:  
 
ᐋᖅᑭᒃᑕᐅᓕᕐᓕ ᑖᒃᑯᐊ ᑲᑎᒪᔾᔪᑎᔅᓴᐃᑦ ᐊᕐᕌᒎᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᓄᓇᕗᑦᒥ ᓱᒃᑲᔪᒃᑯᑦ 
ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ ᓇᓗᓇᐃᖅᑕᐅᓚᐅᖅᑐᖅ ᖃᐅᔨᒃᑲᐃᔾᔪᑎᑎᒍᑦ 
ᑲᑎᒪᓂᐅᓂᐊᖅᑐᒥᒃ ᔮᓄᐊᓕ 23-ᒥ, 2009 ᐃᒪᐃᒻᒪᑦ ᐊᖏᖅᑕᐅᕗᖅ ᐋᖅᑭᒋᐊᖅᑕᐅᖏᑦᑐᓂ.  
 
3. 

  

ᓇᓗᓇᐃᖅᓯᓂᖅ ᑲᑎᒪᔩᑦ ᓈᒻᒪᓐᓂᖏᓐᓂᒃ (10% ᐃᓚᒋᔭᐅᔪᑦ ᕖᕗᐊᓕ 9-ᖑᑎᓪᓗᒍ, 
2009) 

ᒥᔅᑕ ᐅᕼᐅᒃᑲᓐᓄᐊᖅ ᐅᖃᐅᓯᖃᓚᐅᖅᐳᖅ ᑲᑎᒪᔩᑦ ᓈᒻᒪᒋᐊᖃᓐᓂᖏᓐᓂᒃ ᑲᔪᓯᓂᐊᕐᓗᑎᒃ ᑲᑎᒪᓂᕐᒥᒃ. 
ᑖᓐᓇ ᒪᓕᒐᕋᓛᕆᔭᖓ ᑎᒥᐅᔫᑉ ᖁᓕᐅᔭᕆᐊᖃᑦᑎᑎᒻᒪᑦ (10-ᐳᓴᓐᖏᑎᒍᑦ) ᐃᓚᒋᔭᐅᔪᑦ ᐊᑐᓂᒃ 
ᐊᕕᑦᑐᖅᓯᒪᔪᓄᑦ ᐃᓚᒋᔭᐅᔪᑦ ᑎᒥᐅᔪᓄᑦ ᐃᓚᐅᓂᐊᕐᓗᑎᒃ ᓇᒻᒥᓂᖅ (ᐅᕝᕙᓘᓐᓃᑦ ᑭᖑᕝᕕᖅᑕᐅᓂᒃᑯᑦ) 
ᓇᓕᐊᒃᑯᑐᐃᓐᓇᖅ ᐅᐸᓪᓗᑎᒃ ᓇᒻᒥᓂᖅ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᑲᑎᒪᖃᑕᐅᓗᑎᒃ.  
 
ᕕᕗᐊᓕ 8-ᒥ 74-ᖑᓚᐅᖅᑐᑦ ᓄᓇᕗᑦᒥ ᓄᓇᖃᑦᑎᐅᔪᑦ ᐃᓚᒋᔭᐅᔪᑦ ᐃᓚᒋᔭᐅᔾᔪᑎᓄᑦ ᐱᓇᓱᐊᓚᐅᖅᑐᑦ 
ᐊᒻᒪᓗ ᐊᖏᖅᑕᐅᓪᓗᑎᒃ ᑲᑎᒪᔨᖏᓐᓄᑦ ᑎᒥᐅᔪᑦ, ᐊᒻᒪᓗ ᓂᕈᐊᕐᓂᐅᕋᑖᖅᑲᐅᔪᖅ ᐱᒋᐊᓕᕋᑖᖅᑎᓪᓗᒍ 
ᑲᑎᒪᓂᖅ ᓇᓗᓇᐃᖅᓯᑎᐊᖅᑲᐅᒻᒪᑦ 9-ᖑᔪᑦ ᐃᓄᐃᑦ ᓈᒻᒪᑦᑎᐊᕐᕆᐊᖏᓐᓂᒃ ᐊᒥᓲᓂᕆᔭᕆᐊᖃᑦᑕᖏᓐᓄᑦ 
ᐅᐸᒃᓯᒪᔪᑦ ᐅᕝᕙᓘᓐᓃᑦ ᐅᖄᓚᐅᑎᒃᑯᑦ ᐱᖃᑕᐅᔪᓄᑦ. ᐊᑕᐅᓯᖅ ᑎᑎᕋᖅᓯᒪᔪᒃᑯᑦ ᑭᖑᕝᕕᖅᑎᐅᔪᖅ 
ᐱᔭᐅᓚᐅᖅᑐᖅ ᑎᒥᐅᔪᓄᑦ ᐃᓚᒋᔭᐅᔪᖅ ᑭᒡᒐᑐᖅᑕᐅᓂᐊᕐᒪᑦ ᑭᖑᕝᕕᖅᑎᖃᕐᓂᒃᑯᑦ. ᐅᖃᑦᑐᓂ ᑖᒃᑯᐊ 
ᑎᒥᐅᔪᑦ ᐊᑕᐅᓯᕐᒥᑦᑕᐅᖅ (1) ᒐᕙᒪᒃᑯᓃᖔᖅᓯᒪᔪᒥᒃ ᐃᓚᖃᑦᑐᑦ (ᓄᓇᕗᑦ ᒐᕙᒪᒃᑯᑦ ᑭᒡᒐᑐᖅᑕᐅᓪᓗᑎᒃ 
ᐱᓕᕆᕕᐊᓄᑦ ᐱᕙᓪᐊᓕᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓄᓪᓗ) ᐊᒻᒪᓗ ᐊᑕᐅᓯᖅ (1) 
ᒐᕙᒪᒃᑯᓃᖔᖏᑦᑐᒥᒃ (ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ) ᐊᒻᒪᓗ ᑭᒡᒐᖅᑐᐃᔨᖏᑦ ᑖᒃᑯᐊ ᐅᐸᒃᓯᒪᒻᒥᔪᑦ 
ᒫᓐᓇᐅᔪᖅ.  
 
ᓈᒻᒪᓴᓐᖏᑦᑐᒥᒃ ᐱᑕᖃᖏᒻᒪᑦ ᐋᖅᑭᒃᓯᒪᓂᕆᔭᖓᓄᑦ ᑲᑎᒪᓂᐅᑉ, ᒥᔅᑕ ᐅᕼᐅᒃᑲᓐᓄᐊᖅ ᓇᓗᓇᐃᖅᓯᕗᖅ 
ᓈᒻᒪᒋᐊᖏᓐᓂᒃ ᑲᑎᒪᔩᑦ ᑖᒃᓱᒧᖓ ᑲᑎᒪᓂᖏᓐᓄᑦ ᑲᑎᒪᔩᑦ, ᐊᒻᒪᓗ ᑖᓐᓇ ᑲᑎᒪᓂᖅ 
ᐱᒋᐊᖅᑎᑕᐅᓯᒪᓕᕐᒪᑦ ᐊᒻᒪᓗ ᑲᔪᓯᑦᑎᐊᖅᑐᓂ 2009-ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᓪᓗᑎᒃ ᓄᓇᕗᑦᒥ 
ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ.   
 
4. ᓈᒻᒪᒋᔭᐅᓂᖏᑦ ᑲᑎᒪᔾᔪᑎᒥᓃᑦ ᐃᐳᕈ 30, 2008 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ   
 
ᒥᔅᑕ ᐅᕼᐅᒃᑲᓐᓄᐊᖅ ᓇᓗᓇᐃᖅᓯᓪᓗᓂ ᑖᒃᑯᐊ ᑭᖑᓪᓕᖅᐹᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ 
ᐃᐳᕈ 30-ᒥ, 2008-ᖑᑎᓪᓗᒍ. ᑖᒃᑯᐊ ᒫᑦᓯ 31, 2007 ᑮᓇᐅᔭᐃᑦ ᑎᑎᕋᖅᓯᒪᓂᖏᑦ ᐊᖏᖅᑕᐅᓚᐅᖅᑐᑦ 
ᐊᒻᒪᓗ ᒫᓐᓇᐅᔪᖅ 6-ᖑᔪᑦ ᓂᕈᐊᖅᑕᐅᓯᒪᔪᑦ ᑲᑎᒪᔩᑦ ᓱᕐᕋᖏᑦᑐᑎᒃ ᑲᑎᒪᔨᓂ, ᐱᔨᑦᑎᖃᑕᐅᓂᐊᕐᓗᑎᒃ 
ᑖᒃᑯᓂᖓ ᒪᕐᕉᒃ ᓱᕐᕋᖐᑦᑑᓐᓂᒃ ᑎᒃᑯᐊᖅᑕᐅᓯᒪᔫᒃ ᐊᑐᓂᒃ ᓄᓇᕗᑦ ᒐᕙᒪᒃᑯᓐᓂᑦ (ᐊᑕᐅᓯᖅ ᑲᑎᒪᔨ) 

ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᑦ (ᐊᑕᐅᓯᖅ ᑲᑎᒪᔨ) ᑖᒃᑯᑑᓚᐅᖅᑑᒃ ᒐᕙᒪᒃᑯᑦ ᑎᒥᖁᑎᖓᑕᓃᖔᑦᑐᖅ 
ᐃᓚᒋᔭᐅᔪᓂᒃ ᐊᒻᒪᓗ ᒐᕙᒪᒃᑯᑎᒎᖏᑦᑐᖅ ᐃᓚᒋᔭᐅᔪᖁᑎᖏᓐᓂᒃ NBDC-ᑯᑦ ᑕᐃᒃᓱᒪᓂ. 
ᑲᑎᒪᔾᔪᑎᒥᓂᖏᑦ ᑭᖑᓪᓕᖅᐹᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐃᓕᔭᐅᓯᒪᓕᖅᑐᑦ ᑎᒥᐅᔫᑉ 
ᖃᕋᓴᐅᔭᒃᑯᑦ ᓴᖅᑦᔮᖅᕕᐊᓂ. ᐅᖃᑦᑐᓂᓕᓗ ᓯᕗᓂᐊᒍᑦ ᖃᐅᔨᒃᑲᐃᔾᔪᑏᑦ ᖃᐃᔨᒃᑲᐃᓯᒪᒻᒪᑕ ᐃᓚᒋᔭᐅᔪᓂᒃ 
ᑕᕝᕗᖓ ᖃᕋᓴᐅᔭᒃᑰᕈᑎᐊᓂᒃ ᕿᒥᕐᕈᔪᓐᓇᓂᐊᕐᒪᑕ ᑭᖑᓪᓕᖅᐹᑦ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ 
ᑲᑎᒪᔾᔪᑎᒥᓂᖏᓐᓂᒃ.  
 
2009 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᖏᑦ ᐱᖁᔨᕗᖔᕈᑎ ᓇᒻᒪ 2: 
 
ᐱᖁᔨᕗᖔᕈᑎᒧᑦ ᐱᒋᐊᖅᑎᑕᐅᔪᖅ ᑖᕐᓖᓐ ᑖᒻᒪᓐ, ᐊᐃᑉᐱᖅᑕᐅᓪᓗᓂ ᐃᕚᓐ ᐃᕐᐅᓪ, ᐊᒻᒪᓗ 
ᐃᓘᓐᓇᖏᓐᓄᑦ ᑲᔪᓯᑎᑕᐅᓪᓗᓂ, ᐅᓇ ᐱᖁᔨᕗᖔᕈᑦ ᑲᔪᓯᑎᑕᐅᓚᐅᖅᐳᖅ:   
 
ᐋᖅᑭᒃᑕᐅᓕᕐᓕᒃ ᑖᒃᑯᐊ ᑲᑎᒪᔾᔪᑎᒥᓂᖏᑦ 2008-ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐃᐳᕈ 
30, 2008-ᒥ ᒪᓕᓪᓗᒋᑦ ᓴᖅᑭᖅᑕᐅᓂᖏᑦ ᑎᒥᐅᔫᑉ ᖃᕋᓴᐅᔭᒃᑯᑦ ᓴᖅᑭᔮᖅᕕᐊᓂ ᓈᒻᒪᒋᔭᐅᓗᑎᒃ 
ᐊᒻᒪᓗ ᐊᖏᖅᑕᐅᓗᑎᒃ ᓴᖅᑭᖅᑕᐅᓂᖏᑦ ᒪᓕᓪᓗᒋᑦ ᑲᑎᒪᔨᓄᑦ.  
 
5. ᑐᓂᔭᐅᓂᖅ ᐊᒻᒪᓗ ᐃᓱᒪᔅᓴᖅᓯᐅᕈᑎᖃᕐᓂᖅ ᐊᖏᔪᖅᑳᑉ ᐅᓂᒃᑳᖓᓂ  
 
ᒥᔅᑕ ᐅᕼᐅᒃᑲᓐᓄᐊᖅ ᐊᐱᕆᓚᐅᖅᐳᖅ ᐊᖓᔪᖅᑳᖓᓐᓂᒃ ᑖᒃᑯᐊ NBDC-ᑯᑦ, ᒥᔅᑕ ᑕᐃᕕᒃ ᓯᒥᑦ, 
ᐅᓂᒃᑳᖁᓪᓗᓂᐅᒃ.  
 
ᒥᔅᑕ ᓯᒥᑦ ᐅᖃᓕᒫᓚᐅᖅᐳᖅ ᐊᖓᔪᖅᑳᑉ ᐅᓂᒃᑳᖏᓐᓂᒃ ᒪᓕᒃᑐᒋᑦ ᓴᖅᑭᖅᑕᐅᓯᒪᔪᑦ NBDC-ᑯᑦ 
ᖃᕋᓴᐅᔭᒃᑯᑦ ᓴᖅᑭᔮᖅᕕᐊᓂ.   
 
ᒥᔅ ᑖᒻᓴᓐ ᐊᐱᕆᓚᐅᖅᑐᖅ ᖃᓄᖅ ᐃᓪᓗᕈᓰᑦ ᐃᓕᓐᓂᐊᖅᕕᐅᔪᑦ ᐊᒃᑐᐊᓕᖅᑎᑕᐅᓂᐊᕐᒪᖔᑕ. ᒥᔅᑕ ᓯᒥᑦ 
ᑭᐅᓚᐅᖅᑐᖅ ᐱᑕᖃᓐᓂᐊᕐᒪᑦ ᐱᓕᕆᐊᒃᓴᓄᑦ ᑐᒃᓯᕋᐅᑎᒥᒃ ᐊᑭᑦᑐᕋᐅᑎᓄᑦ ᑖᒃᓱᒧᖓ ᑭᐅᔪᓐᓇᓂᐊᕐᒪᑕ 
ᓂᐅᕕᐊᒃᓴᖃᑦᑎᐅᕙᑦᑐᑦ.   
 
ᐊᐱᕆᓕᕆᓪᓗᓂ ᒥᔅᑕ ᓯᒥᑦᒥᒃ ᖃᓄᑎᒋᐅᓂᐊᕐᒪᖔᑦ ᕿᓂᖅ ᐋᖅᑭᒋᐊᖅᑕᐅᓂᖓᓄᑦ? ᒥᔅᑕ ᓯᒥᑦ ᑖᓐᓇ CA 
ᐊᑎᓕᐅᖅᑕᐅᓚᐅᖅᑐᖅ ᔮᓄᐊᓕ 6-ᒥ, ᑐᒃᓯᕋᐅᑏᑦ ᐱᔭᐅᓯᒪᓕᖅᑐᑦ ᑮᓇᐅᔭᒧᑦ.  
 
ᒥᔅ ᑖᒻᓴᓐ ᐊᐱᕆᓚᐅᕐᒥᔪᖅ ᖃᖓᒃᑯᑦ ᑮᓇᐅᔭᐃᑦ ᐃᓱᓕᓐᓂᐊᕐᒪᖔᑕ. ᒥᔅᑕ ᓯᒥᑦ ᓇᓗᓇᐃᖅᓯᓚᐅᖅᑐᖅ 
ᑮᓇᐅᔭᐃᑦ ᐃᓱᓕᓐᓂᐊᖅᑐᑦ ᔫᓐ 2012-ᒥ. ᓇᓗᓇᐃᖅᓯᓪᓗᓂ ᐸᕐᓇᐅᑎᑕᖃᕆᐊᖃᓐᓂᐊᕐᒪᑦ 
ᐃᑲᔪᖅᑐᖅᑕᐅᖁᓪᓗᒋᑦ ᐅᖓᑖᓄᑦ 2012.  
 
6. ᑐᓂᔭᐅᓂᖅ ᐊᒻᒪᓗ ᐃᓱᒪᔅᓴᖅᓯᐅᕈᑎᖃᕐᓂᖅ ᑮᓇᐅᔭᐃᑦ ᑎᑎᕋᖅᑕᐅᓯᒪᓂᖏᓐᓂᒃ ᑎᒥᐅᔫᑉ 

ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ ᐃᓱᓕᒃᑐᒧᑦ ᒫᑦᓯ 31, 2008, ᐊᒻᒪᓗ ᐅᓂᒃᑳᖏᑦ 
ᖃᐅᔨᓴᖅᑎᒻᒪᕇᑦ   

 
ᒥᔅᑕ ᐅᕼᐅᒃᑲᓐᓄᐊᖅ ᐅᖃᐅᓯᖃᓚᐅᖅᑐᖅ ᑮᓇᐅᔭᐃᑦ ᑎᑎᕋᖅᓯᒪᔪᖁᑎᖏᓐᓄᑦ ᑎᒥᐅᔫᑉ. ᓇᓗᓇᐃᖅᓯᓪᓗᓂ 
ᑖᒃᑯᐊ ᖃᐅᔨᓴᖅᑎᒻᒪᕇᑦ ᐅᓂᒃᑳᖏᑦ ᐅᓪᓗᖓᓂ ᒪᐃ 23, 2008 ᐊᒻᒪᓗ ᑮᓇᐅᔭᐃᑦ ᑎᑎᕋᖅᓯᒪᔪᖁᑎᖏᑦ 
ᑎᒥᐅᔫᑉ ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ ᐃᓱᓕᒃᑐᒧᑦ ᒫᑦᓯ 31, 2008 ᐃᓕᔭᐅᓯᒪᓕᖅᑐᑦ ᑖᒃᑯᐊ NBDC-ᑯᑦ 
ᖃᕋᓴᐅᔭᒃᑯᑦ ᓴᖅᑭᔮᖅᕕᐊᓂ ᐊᒻᒪᓗ ᓯᕗᓂᐊᒍᑦ ᖃᐅᔨᒃᑲᐃᔾᔪᑎᑦ ᑲᑎᒪᔨᓄᑦ ᕿᒥᕐᕈᖁᔨᓯᒪᕗᑦ 2008 
ᑮᓇᐅᔭᐃᑦ ᑎᑎᕋᖅᓯᒪᔪᖏᓐᓂᒃ ᐊᖏᖅᑕᐅᓂᐊᕐᒪᑕ ᑲᑎᒪᓂᕐᒥ.  

ᐊᐱᕆᓪᓗᓂ ᒥᔅ ᑖᒻᓴᓐᒥᑦ ᐅᓂᒃᑳᑲᐃᓐᓇᖁᓪᓗᓂᐅᒃ ᖃᓄᐃᓕᖓᓂᕆᓕᖅᑕᖓᓂᒃ ᑲᑎᑕᐅᓯᒪᑦ ᑮᓇᐅᔭᓂᒃ.  
 
ᒥᔅ. ᑖᒻᓴᓐ ᓇᓗᓇᐃᖅᓯᓚᐅᖅᐳᖅ ᑖᒃᑯᐊ ᓄᓇᕗᑦᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ 
ᑎᒥᖓᑦ ᐱᖃᒻᒪᑕ NPO-ᒥᒃ ᓇᒻᒥᓂᖅ ᐋᖅᑭᒃᓯᒪᔪᖁᑎᖃᑦᑐᑎᒃ ᑮᓇᐅᔭᐃᑦ ᑎᑎᕋᖅᑕᐅᓯᒪᓂᖏᓐᓂᒃ, 
ᐱᑦᔪᑎᖃᑦᑐᓂᒃ ᐱᓕᕆᐊᒃᓴᕆᔭᐅᔪᓂᒃ ᐱᓕᕆᐊᖑᖃᑦᑕᖅᓯᒪᔪ ᑖᒃᑯᓇᓐᖓ ᓄᓇᕗᑦᒥ ᓱᒃᑲᔪᒃᑯᓐᓂᑦ. NBDC-
ᑯᑦ ᑎᑎᕋᖅᓯᒪᔪᖏᑦ ᑐᖄᖓᓂᖃᑦᑐᑦ ᐱᖁᑎᓂᒃ 100-ᐳᓴᓐᑎᒃᑯᑦ ᓇᒻᒥᓂᖁᑎᒋᔭᐅᔪᑦ 
ᐃᓚᒋᔭᐅᔪᖁᑎᖏᓐᓄᑦ ᓄᓇᕗᑦᒥ ᓱᒃᑲᔪᒃᑯᑦ. ᕿᓂᖅ, ᐃᓘᓇᓂ ᓇᒻᒥᓂᖁᑎᒋᔭᖓ NPO-ᑯᑦ ᓇᒻᒥᓂᖅ 
ᑎᑎᕋᖅᓯᒪᔪᖁᑎᓕᒃ. ᒥᔅ. ᑖᒻᓴᓐ ᓇᓗᓇᐃᖅᓯᓚᐅᖅᑐᖅ ᖃᓄᖅ ᑖᒃᑯᐊ NPO-ᑯᑦ ᑲᑎᖅᓱᖅᓯᒪᔪᑦ 
ᑎᑎᕋᖅᓯᒪᔪᖁᑎᖏᑦ ᑭᒡᒐᑐᐃᒻᒪᖔᑕ ᑕᒪᒃᑮᓐᓂᒃ NPO ᐊᒻᒪᓗ ᓇᒻᒥᓂᖁᑎᒋᔭᐅᔪᓂᒃ. ᕿᒥᕐᕈᓕᓚᐅᕐᒥᔪᖅ 
ᐋᖅᑭᓱᖅᑕᐅᓯᒪᔪᒥᒃ ᑕᑯᒃᓴᐅᑎᑦᑎᔪᖅ ᖃᓄᖅ ᑮᓇᐅᔭᐃᑦ ᐊᑐᖅᑕᐅᖃᑦᑕᕐᒪᖔᑕ.   
 
ᒥᔅᑕ ᓯᓇᐃᑐᒫᓐ ᐊᐱᕆᓚᐅᖅᑐᖅ ᑕᑯᔪᓐᓇᖅᓯᓂᐊᕐᒪᖔᑕ ᑕᒪᒃᑯᐊ ᕿᑐᓐᖏᐅᕈᑏᑦ ᐊᑦᑎᔅᓯᒋᐊᕈᓐᓇᕐᒪᖔᑕ 
ᑖᒃᑯᓚᓪᖓᑦ ᐊᑐᖅᑐᐊᕐᕕᒃ ᑯᐊᐳᕆᓴᓐᑯᓐᓂᑦ ᐊᒻᒪᓗ ᓄᓇᕗᑦᒥ ᓇᒻᒥᓂᕆᔭᐅᔪᓄᑦ ᐊᑐᖅᑐᐊᕕᒻᒥᒃ.  
 
ᒥᔅᑕ ᓯᒥᑦ ᐅᖃᓚᐅᖅᑐᖅ ᐱᑕᖃᑐᐃᓐᓇᕆᐊᖃᕐᓂᖓᓄᑦ ᓇᓖᕌᕈᑎᓂᒃ ᕿᒥᕐᕈᓂᐊᕐᓗᓂ ᐊᑭᓕᒃᓴᐅᔪᓂᒃ 
ᑮᓈᐅᔭᖅᑖᑎᑦᑎᑲᓐᓂᓂᕐᒧᑦ, ᑖᒃᑯᐊ ᑐᓂᕐᕈᑎᓄᑦ ᐊᖏᖃᑎᒌᒍᑎᖏᑦ ᑖᒃᑯᐊᓗ ᒐᕙᒪᑐᖃᒃᑯᑦ 
ᐊᑎᓕᐅᖅᑕᐅᓯᒪᓕᕐᒪᑕ.  
 
2009 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᖏᑦ ᐱᖁᔨᕗᖔᕈᑎ ᓇᒻᒪ 3: 
 
ᐱᖁᔨᕗᖔᕈᑎ ᐱᒋᐊᖅᑎᑕᐅᔪᖅ ᐋᑕᒥ ᐃᑦᑐᐊᕐᓯᐊᕐᒧᑦ, ᐊᐃᑉᐱᖅᑕᐅᓪᓗᓂ ᒧᐊᕆ ᓯᓇᐃᑐᒫᓐᒧᑦ, ᐊᒻᒪᓗ 
ᐃᓘᓐᓇᖏᓐᓄᑦ ᓈᒻᒪᒋᔭᐅᓪᓗᓂ, ᐅᓇ ᐱᖁᔨᕗᖔᕈᑦ ᑲᔪᓯᑎᑕᐅᕗᖅ:  
 
ᐋᖅᑭᒃᑕᐅᓕᕐᓕ ᑖᒃᑯᐊ ᖃᐅᔨᓴᖅᑎᒻᒪᕇᑦ ᐅᓂᒃᑳᖏᑦ ᒪᑲᐃ ᓛᓐᑕᐅᒃᑯᑦ ᐅᓪᓗᖓᓂ ᒪᐃ 23, 2008, 
ᐊᒻᒪᓗ ᖃᐅᔨᓴᖅᑕᐅᓯᒪᔪᑦ ᑮᓈᐅᔭᐃᑦ ᑎᑎᕋᖅᓯᒪᓂᖏᑦ ᑎᒥᐅᔫᑉ ᑐᕌᖓᔪᑦ ᑖᒃᑯᓄᖓ 
ᑮᓇᐅᔭᖅᑐᕈᑎᐊᑕ ᐊᕐᕌᒍᐊᓄᑦ ᐃᓱᓕᒃᑐᒧᑦ ᒫᑦᓯ 31, 2008, ᓈᒻᒪᒋᔭᐅᖁᓪᓗᒋᑦ ᐊᒻᒪᓗ 
ᐊᖏᖅᑕᐅᓗᑎᒃ ᒪᓕᓪᓗᒋᑦ ᓴᖅᑭᖅᑕᐅᓂᖏᑦ ᑲᑎᒪᔨᓄᑦ, ᐊᒻᒪᓗ ᓇᓪᓕᐊᒃ ᒪᕐᕉᒃ ᑲᑎᒪᔩᒃ (2) 
ᑎᒥᐅᔪᒧᑦ ᐊᔪᓐᖏᑎᑕᐅᓗᑎᒃ ᐊᑎᓕᐅᕈᓐᓇᕐᓗᑎᒃ ᑮᓈᐅᔭᐃᑦ ᑎᑎᕋᖅᓯᒪᔪᖏᓐᓂᒃ ᑭᒡᒐᖅᑐᐃᓗᑎᒃ 
ᑎᒥᐅᔪᓂᒃ.   
 
7.   ᓂᕈᐊᕐᓂᖅ ᓄᑖᓂᒃ ᑲᑎᒪᔨᒃᓴᓂᒃ   
  
ᒥᔅᑕ ᐅᕼᐅᒃᑲᓐᓄᐊᖅ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ 7-ᐸᓐ ᓂᕈᐊᖅᑕᐅᓯᒪᔪᑦ ᑲᑎᒪᔩᑦ ᐋᖅᑭᒃᑕᐅᓯᒪᒻᒪᑕ 
ᓯᐊᒻᒪᖅᑕᐅᓯᒪᔪᒃᑯᑦ. ᐱᖓᓱᑦ ᑲᑎᒪᔩᑦ ᐊᕐᕌᒍᓄᑦ ᐱᖓᓱᓄᑦ ᑲᑎᒪᔨᐅᓗᑎᒃ. ᑎᓴᒪᑦ ᑲᑎᒪᔩᑦ ᒪᕐᕉᓐᓄᑦ 
ᐊᕐᕌᒎᓐᓄᑦ ᑲᑎᒪᔨᐅᓗᑎᒃ. ᑕᒫᓂ ᐊᕐᕌᒍᒥ, ᒪᕐᕉᓐᓄᑦ ᐊᕐᕌᒎᓐᓄᑦ ᐃᓕᖓᔫᒃ ᐃᓱᓕᒃᓯᓯᒪᒻᒪᑎᒃ. ᐅᓪᓗᒥ, 
ᓂᕈᐊᕋᔅᓴᓕᐅᕆᐊᖃᑦᑐᒍᑦ ᐊᒻᒪᓗ ᓂᕈᐊᕐᓗᑕ ᑎᓴᒪᓂᒃ ᓄᑖᓂᒃ ᑲᑎᒪᔨᒃᓴᓂᒃ ᐱᔨᑦᑎᓂᐊᖅᑐᓂᒃ 
ᐊᕐᕌᒎᓐᓄᑦ ᒪᕐᕉᓐᓄᑦ. ᐅᖓᑖᓃᑉᐸᑕ ᓂᕈᐊᕋᔅᓴᐃᑦ ᑎᓴᑦ ᑕᒫᓂ ᐊᕐᕌᒎᑕᒫᖅᓯᐅᑎᒥᒃ ᑲᑎᒪᓂᕐᒥ, 
ᓂᕈᐊᕐᓂᐊᖅᑐᒍᑦ ᑕᕝᕙᓐᖓᑦ ᐅᐸᒃᓯᒪᔪᓕᒫᓂᒃ ᐃᓚᒋᔭᐅᔪᓂᒃ ᑲᑎᒪᖃᑕᐅᔪᓂᒃ.   
 
ᑲᑎᒪᔩᑦ ᐃᓕᖅᑕᖅᕗᑦ ᐅᐊᓇ ᓯᐸᐃᓄ ᑎᒃᑯᐊᖅᑕᐅᓯᒪᓚᐅᕐᒪᑦ ᓄᓇᕗᑦ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᖃᑦᑕᖅᑐᓕᕆᔨᒃᑯᖏᓐᓂᓪᓗ, ᑖᓐᓇᑐᐊᖑᓪᓗᓂ ᐃᓚᒋᔭᐅᔪᖅ ᒐᕙᒪᒃᑯᓃᓐᖔᖓᔪᓂᒃ 
ᐱᔪᓐᓇᕐᓂᖃᑦᑐᑦ ᑎᒃᑯᐊᖅᓯᓗᑎᒃ ᐊᑕᐅᓯᕐᒥᒃ ᑲᑎᒪᔨᒃᓴᒥᒃ. ᑎᒃᑯᐊᖅᑕᐅᓯᒪᔪᖅ ᒐᕙᒪᒃᑯᓂᐅᖏᑦᑐᖅ 
ᑲᑐᔾᔨᖃᑎᒌᓂᒃ, ᔭᐃᒻᔅ ᓵᓐᑎ, ᑲᔪᓯᓂᐊᖅᑐᖅ ᑲᑎᒪᔨᐅᓗᓂ ᑖᒃᑯᓄᖓ NBDC-ᑯᓐᓄᑦ ᑎᑭᓪᓗᒍ 
ᓂᕈᐊᓐᓂᖅᐸᑕ ᑭᓯᐊᓂ ᐊᓯᐊᓂᒃ. ᑭᕙᓪᓕᕐᒥᒃ ᐃᓄᐃᑦ ᑲᑐᔾᔨᖃᑎᒌᑦ ᑐᒃᓯᕌᖃᓚᐅᕐᒪᑕ ᐃᓚᒋᔭᐅᓗᑎᒃ, 

ᐊᒻᒪᓗ ᑲᑎᒪᔭᖅᑐᑎᑦᑎᓚᐅᖅᑐᑦ ᕿᓪᓚᖅ ᑯᓱᒐᕐᒥᒃ ᑕᒫᓂ ᐊᕐᕌᒎᒥᒃ ᐃᓚᐅᓗᓂ ᐊᕐᕌᒍᑕᒫᖅᓯᐅᑎᒥᒃ 
ᑲᑎᒪᓂᖃᑦᑎᓪᓗᒋᑦ. ᐱᑕᖃᖏᑦᑐᖅ ᑐᑭᑖᕈᑎᒥᒃ ᐅᕝᕙᓘᓐᓃᑦ ᐱᓕᕆᐊᒃᓴᒥᒃ ᐃᓚᒋᔭᐅᔪᓂᒃ ᒫᓐᓇᐅᔪᖅ.  
 
ᒪᑐᐃᖅᓯᓕᓚᐅᕐᕆᕗᖅ ᓇᑎᕐᒥᒃ ᓂᕈᐊᕋᔅᓴᓕᐅᕐᕈᓐᓇᓯᓪᓗᑎᒃ ᑲᑎᒪᔨᒃᓴᓂᒃ ᐃᓛᒃᑰᖅᓯᒪᔪᑎᒍᑦ.  
 
ᕿᓚᖅ ᑯᓱᖓᖅ ᓂᕈᐊᕋᔅᓴᓕᐅᖅᐳᖅ ᐋᑕᒥ ᐃᑦᑐᐊᕐᓯᐊᖅᒥᑦ. ᑖᕐᓖᓐ ᑖᒻᓴᓐ ᓂᕈᐊᕋᔅᓴᓕᐅᖅᐳᖅ ᕿᓐᔨ ᓲᒥᒃ. 
ᐋᑕᒥ ᐃᑦᑐᐊᕐᓯᐊᖅ ᓂᕈᐊᕋᔅᓴᓕᐅᖅᐳᖅ ᒧᐊᕆ ᓯᓇᐃᑐᒫᓐᒥᒃ.  
 
2009 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᖏᑦ ᐱᖁᔨᕗᖔᕈᑎ ᓇᒻᒪ 4: 
 
ᐱᖁᔨᕗᖔᕈᑎᒧᑦ ᐱᒋᐊᖅᑎᑦᑎᔪᖅ, ᐊᐃᑉᐲᓪᓗᓂ ᑖᕐᓖᓐ ᑖᒻᓴᓐ, ᐊᒻᒪᓗ ᐃᓘᓇᖏᓐᓄᑦ ᐊᖏᖅᑕᐅᓪᓗᓂ, 
ᐊᒻᒪᓗ ᐱᖁᔨᕗᖔᕈᑎ ᑲᔪᓯᑎᑕᐅᓪᓗᓂ: 
 
ᐋᖅᑭᒃᑕᐅᓕᕐᓕ ᑖᒃᑯᐊ NBDC-ᑯᑦ ᑲᑎᒪᔨᖏᑦ ᐋᑕᒥ ᐃᑦᑐᐊᕐᓯᐊᖅ, ᕿᓐᔨ ᓲ, ᐊᒻᒪᓗ ᒧᐊᕆ ᓯᓇᐃᑐᒫᓐ 
ᓂᕈᐊᖅᑕᐅᒻᒪᑕ ᑭᒡᒐᖅᑐᐃᓂᐊᕐᓗᑎᒃ NBDC-ᑯᓐᓂᑦ ᐃᓛᒃᑯᑦ ᑲᓛᔅ ᐃᓚᒋᔭᐅᓂᕐᒧᑦ ᑲᑎᒪᔨᓄᑦ ᐊᕐᕌᒍᓄᑦ 
ᒪᕐᕉᓐᓄᑦ.  
 
 
8. ᑎᒃᑯᐊᖅᓯᓂᖅ ᖃᐅᔨᓴᖅᑎᒻᒪᕆᓐᓂᒃ ᐊᒻᒪᓗ ᐊᔪᓐᖏᑎᑦᑎᓂᕐᒧᑦ ᑲᑎᒪᔨᓂᒃ ᐋᖅᑭᒃᓯᓗᑎᒃ 
ᐊᑭᓖᔾᔪᑎᒥᒃ   
 
ᒥᔅᑕ ᐅᕼᐅᒃᑲᓐᓄᐊᖅ ᑐᓴᖅᑎᑦᑎᓚᐅᖅᐳᖅ ᐃᓚᒋᔭᐅᔪᓂᒃ ᑖᒃᑯᐊ ᒪᓕᒐᓕᕆᔩᑦ ᐅᖃᐅᔾᔨᓚᐅᕐᒪᑕ ᑲᑎᒪᔩᑦ 
ᐱᔪᓐᓇᕐᓂᖃᒻᒪᑕ ᑎᒃᑯᐊᖅᓯᓗᑎᒃ ᑎᒥᐅᔫᑉ ᖃᐅᔨᓴᖅᑎᒻᒪᕆᒃᓴᖓᓂᒃ ᐊᒻᒪᓗᒃᑕᐅᖅ ᐊᖏᖅᑎᐅᓗᑎᒃ 
ᐅᓂᒃᑳᓂᒃ ᐊᒻᒪᓗ ᑮᓇᐅᔭᐃᑦ ᑎᑎᕋᖅᓯᒪᔪᖏᓐᓂᒃ ᑎᒥᐅᔫᑉ ᐋᖅᑭᓱᖅᑕᐅᓯᒪᒐᔭᖅᑐᑦ ᑮᓈᐅᔭᖅᑐᕈᑎᐊᑕ 
ᐊᕐᕌᒎᐊᓄᑦ.  
 
ᐅᖃᓪᓚᖃᑎᒌᓐᓂᖃᓚᐅᖅᑐᑦ ᐃᓱᒪᔅᓴᖅᓯᐅᕈᑎᖃᑦᑐᑎᒃ ᐊᑭᑭᓐᓂᖅᓴᖅᑕᖃᒻᒪᖔᑦ ᐊᑐᖅᑕᐅᔪᓐᓇᖅᑐᒥᒃ 
ᒪᑲᐃ ᓛᓐᑕᐅᑯᓐᓄᑦ. ᐃᓱᒪᒋᔭᐅᓚᐅᖅᑐᖅ ᐱᑦᔪᑎᒋᓪᓗᒍ ᐱᔭᕆᐊᑐᓂᖏᑦ ᑎᑎᖅᑲᐃᑦ, ᑖᒃᑯᐊ ᒪᑲᐃ 
ᓛᓐᑕᐅᒃᑯᑦ ᑎᓕᔭᔅᓴᑦᑎᐊᕙᐅᒻᒪᑕ ᐊᕐᕌᒎᓂᐊᖅᑐᒧᑦ.  
 
2009 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᖏᑦ ᐱᖁᔨᕗᖔᕈᑎ ᓇᒻᒪ 5: 
 
ᐱᖁᔨᕗᖔᕈᑎᒧᑦ ᐱᒋᐊᖅᑎᑦᑎᔪᖅ ᐋᑕᒥ ᐃᑦᑐᐊᕐᓯᐊᖅ, ᐊᐃᑉᐱᖅᑕᐅᓪᓗᓂ ᐅᐊᓇ ᓯᐸᐃᓄᒧᑦ, ᐊᒻᒪᓗ 
ᐃᓘᓐᓇᖏᓐᓄᑦ ᓈᒻᒪᒋᔭᐅᓪᓗᓂ, ᑖᓐᓇ ᐱᖁᔨᕗᖔᕈᑦ ᑲᔪᓯᑎᑕᐅᕗᖅ:  
 
ᐋᖅᑭᒃᑕᐅᓕᕐᓕ ᑖᒃᑯᐊ ᒪᑲᐃ ᓛᓐᑕᐅᒃᑯᑦ, ᐊᒻᒪᓗ ᑎᒃᑯᐊᖅᑕᐅᓗᑎᒃ, ᖃᐅᔨᓴᖅᑎᒻᒪᕆᐅᓂᐊᕐᓗᑎᒃ 
ᑎᒥᐅᔪᓄᑦ ᑎᑭᓪᓗᒍ ᑭᖑᓪᓕᖅ ᐊᕐᕌᒍᑕᒫᖅᓯᐅᑦ ᑲᑎᒪᓂᖓ ᐃᓚᒋᔭᐅᔪᑦ ᐅᕝᕙᓘᓐᓃᑦ 
ᑭᖑᕝᕕᖅᑎᒋᓂᐊᖅᑕᖏᓐᓂᒃ ᑎᒃᑯᐊᖅᑕᐅᔪᖃᑉᐸᑦ, ᐊᑭᓕᖅᑕᐅᓂᐊᕐᓗᑎᒃ ᐋᖅᑭᒃᑕᐅᓯᒪᔪᒃᑯᑦ 
ᑲᑎᒪᔨᓄᑦ, ᑖᒃᑯᐊ ᑲᑎᒪᔩᑦ ᐃᒪᐃᒻᒪᑦ ᐊᖏᖅᑕᐅᓯᒪᕗᑦ ᐋᖅᑭᒃᓯᖁᓪᓗᒋᑦ ᐊᑭᓖᔾᔪᑎᐅᓂᐊᖅᑐᒥᒃ.  
 
  
9. ᐱᓕᕆᐊᖃᕐᓂᖅ ᐊᓯᒃᑲᓐᓂᖏᓐᓂᒃ ᐊᒻᒪᓗ ᐊᓯᖏᑦ ᐱᓕᕆᐊᒃᓴᐃᑦ ᑐᓂᔭᐅᔪᑦ ᓯᕗᓂᐊᒍᑦ 

ᑲᑎᒪᓂᐅᑉ ᐅᕝᕙᓘᓐᓃᑦ ᓄᖅᑲᓐᓂᐅᔪᑦ ᑲᑎᒪᓂᕐᒧᑦ  
 
ᒥᔅᑕ ᐅᕼᐅᒃᑲᓐᓄᐊᖅ ᐃᓚᒋᔭᐅᔪᓂᒃ ᓴᖅᑮᖁᔨᓚᐅᖅᐳᖅ ᐅᖃᐅᓯᒃᓴᖃᑉᐸᑕ ᐱᓕᕆᐊᒃᓴᓂᒃ.  

ᒥᔅᑕ ᓯᓇᐃᑐᒫᓐ ᐊᐱᕆᓚᐅᖅᑐᖅ ᑮᓈᐅᔭᖅᑐᕈᑎᓂᒃ ᓴᖅᑮᔪᖃᑉᐸ ᐊᕐᕌᒎᓂᐊᖅᑐᒧᑦ. ᒥᔅᑕ ᑖᒻᓴᓐ 
ᓇᓗᓇᐃᖅᓯᓚᐅᖅᑐᖅ ᑮᓈᐅᔭᖅᑐᕈᑎᔅᓴᖏᑦ ᓴᓇᔭᐅᖃᑦᑕᕐᒪᑕ, ᑭᓯᐊᓂᓕ ᓴᖅᑭᑕᐅᓂᖏᑦ 
ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐊᑐᖅᑕᐅᕙᓐᖏᑦᑐᖅ ᒪᓕᒃᑐᑎᒃ ᒪᓕᒐᕋᓛᓂᒃ. ᑮᓇᐅᔭᐃᑦ 
ᓴᖅᑭᖅᑕᐅᖃᑦᑕᖅᑐᑦ ᑲᑎᒪᔨᓄᑦ.  
 
10. ᐃᓱᓕᓐᓂᖓ ᑲᑎᒪᓂᐅᑉ  
 
ᒥᔅᑕ ᐅᕼᐅᒃᑲᓐᓄᐊᖅ ᖁᔭᓐᓇᒦᓚᐅᖅᐳᖅ ᐊᒥᓱᓂᒃ ᐃᓄᓐᓂᒃ ᐃᑲᔪᖅᑐᖅᓯᒪᔪᓂᒃ ᑯᐊᐳᕇᓴᓐᑯᑦ 
ᑐᕌᖅᑕᕆᓇᓱᐊᖅᑕᖏᓐᓂᒃ ᐊᒻᒪᓗ ᓂᕆᐅᑦᑐᓂ ᐃᑲᔪᖅᑐᖅᑕᐅᖏᓐᓇᓂᐊᕐᓂᖏᓐᓄᑦ ᐃᓘᓇᖏᓐᓂᒃ 
ᐃᓚᒋᔭᐅᔪᓂᑦ.  
 
2009 ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᑦᑎᓪᓗᒋᑦ ᐱᖁᔨᕗᖔᕈᑦ ᓇᒻᒪ 6: 
 
ᐱᖁᔨᕗᖔᕈᑦ ᐱᒋᐊᖅᑎᑕᐅᔪᖅ ᕿᓪᓚᖅ ᑯᓱᒐᕐᒧᑦ, ᐊᐃᑉᐱᖅᑕᐅᓪᓗᓂ ᒪᐃᒃ ᐱᐅᕆᒧᑦ, ᐊᒻᒪᓗ 
ᐃᓘᓐᓇᖏᓐᓄᑦ ᐊᖏᖅᑕᐅᓪᓗᓂ, ᐅᓇ ᐱᖁᔨᕗᖔᕈᑎ ᑲᔪᓯᑎᑕᐅᕗᖅ:  
 
ᐋᖅᑭᒃᑕᐅᓕᕐᓕ ᑖᒃᑯᐊ 2009-ᒥ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖓ ᓄᓇᕗᑦᒥ ᓱᒃᑲᔪᒃᑯᑦ 
ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ ᐃᓱᓕᓪᓗᓂ.  
 
 
 


